Nafarroako Parlamentuko Mahaiak, 2013ko urtarrilaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Patxi Leuza García jaunak aurkeztutako galdera, jakiteko Nafarroako Gobernuko lehendakariak asmorik duen Nafarroako Kutxatik kobratu dituen dietak itzultzeko, haren organoetan legearen aginduz egon baitzen.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2013ko urtarrilaren 14an

Lehendakaria: Alberto Catalán Higueras

GALDERAREN TESTUA

Patxi Leuza Garcíak, foru parlamentaria den aldetik eta Legebiltzarreko Erregelamenduan ezarritakoaren babesean, ondoko galdera aurkezten du, Nafarroako Gobernuko lehendakari Yolanda Barcina andreak Osoko Bilkuran ahoz erantzun dezan.

2012ko abenduaren 27an, Nafarroako Gobernuko lehendakariak prentsaurreko batean adierazi zuen legeak hala agintzen duelako egon dela Nafarroako Kutxaren organoetan. Adierazpen horietatik ondoriozta daiteke bere borondatearen kontra egon zela organo horietan.

– Nafarroako Gobernuko lehendakari Yolanda Barcina Angulo andreak ba al du asmorik legeak hala aginduta dietetan 2004tik aitzina jaso dituen 246.000 euroak itzultzeko?

Iruñean, 2012ko abenduaren 28an

Foru parlamentaria: Patxi Leuza García

